КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Медицинскӧя быть страхуйтан мутас фондса, Коми Республикаса канму учреждениеясса, Коми Республикаса канму ӧтувъя предприятиеясса юрнуӧдысьяслысь, найӧс вежысьяслысь да юралысь бухгалтеръяслысь календарнӧй воысь арталӧм тӧлысся шӧркодь удждон йылысь юӧр «Ӧтуввез» юӧртан да телекоммуникация везйын йӧзӧдан да татшӧм юӧрсӧ индӧм йӧзӧн сетан пӧрадок йылысь  
Коми Республикаса Веськӧдлан котыр шуис:
1. Вынсьӧдны Медицинскӧя быть страхуйтан мутас фондса, Коми Республикаса канму учреждениеясса, Коми Республикаса канму ӧтувъя предприятиеясса юрнуӧдысьяслысь, найӧс вежысьяслысь да юралысь бухгалтеръяслысь календарнӧй воысь арталӧм тӧлысся шӧркодь удждон йылысь юӧр «Ӧтуввез» юӧртан да телекоммуникация везйын йӧзӧдан да татшӧм юӧрсӧ индӧм йӧзӧн сетан пӧрадок содтӧд серти. 

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ удж да йӧзӧс уджӧн могмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 

 3. Тайӧ шуӧмыс вынсялӧ сійӧс примитан лунсянь.

Коми Республикаса Веськӧдлан котырӧн

Юрнуӧдысьӧс Медводдза вежысь                                                 Л. Максимова

Сыктывкар 

2017 вося урасьӧм тӧлысь 2 лун

62 №

ВЫНСЬӦДӦМА

Коми Республикаса Веськӧдлан котырлӧн

2017 во урасьӧм тӧлысь 2 лунся 62 №-а шуӧмӧн

(содтӧд)

Медицинскӧя быть страхуйтан мутас фондса, Коми Республикаса канму учреждениеясса, Коми Республикаса канму ӧтувъя предприятиеясса юрнуӧдысьяслысь, найӧс вежысьяслысь да юралысь бухгалтеръяслысь календарнӧй воысь арталӧм тӧлысся шӧркодь удждон йылысь юӧр «Ӧтуввез» юӧртан да телекоммуникация везйын йӧзӧдан да татшӧм юӧрсӧ индӧм йӧзӧн сетан 
ПӦРАДОК
1. Тайӧ Пӧрадокыс урчитӧ Коми Республикаса канму учреждениеясса, Коми Республикаса канму ӧтувъя предприятиеясса да «Коми Республикаса медицинскӧя быть страхуйтан мутас фонд» Коми Республикаса канму сьӧмкуд учреждениеса юрнуӧдысьяслысь, найӧс вежысьяслысь да юралысь бухгалтеръяслысь календарнӧй воысь арталӧм тӧлысся шӧркодь удждон йылысь юӧр йӧзӧдӧмсӧ «Ӧтуввез» юӧртан да телекоммуникация везйын (водзӧ лӧсялӧмӧн — юӧр, канму учреждениеяс, канму ӧтувъя предприятиеяс, Мутас фонд, «Ӧтуввез» вез) да татшӧм юӧрсӧ индӧм йӧзӧн сетӧмсӧ.  
2. Канму учреждениеясса да канму ӧтувъя предприятиеясса юрнуӧдысьяс, найӧс вежысьяс да юралысь бухгалтеръяс серти юӧрсӧ йӧзӧдӧны «Ӧтуввез» везйын Коми Республикаса лӧсялана олӧмӧ пӧртысь власьт органлӧн официальнӧй сайтын, коді збыльмӧдӧ лӧсялана канму учреждение учредитысьлысь могъяссӧ да уджмогъяссӧ либӧ котыртӧм да методика боксянь веськӧдлӧ, ладмӧдӧ лӧсялана канму ӧтувъя предприятиелысь уджсӧ да видзӧдӧ сылӧн удж бӧрся (водзӧ — Коми Республикаса олӧмӧ пӧртысь власьт орган).    

3. Коми Республикаса олӧмӧ пӧртысь власьт органлӧн помшуӧм серти канму учреждениеясса да канму ӧтувъя предприятиеясса юрнуӧдысьяс, найӧс вежысьяс да юралысь бухгалтеръяс серти юӧрсӧ позьӧ йӧзӧдны «Ӧтуввез» везйын канму учреждениелӧн, канму ӧтувъя предприятиелӧн официальнӧй сайтын. Та дырйи Коми Республикаса олӧмӧ пӧртысь власьт органлӧн официальнӧй сайтын лӧсялана юкӧдын сетӧны «Ӧтуввез» везйын канму учреждениелӧн, канму ӧтувъя предприятиелӧн официальнӧй сайт вылӧ ыстӧг, кӧні йӧзӧдӧма юӧрыс.  

4. Мутас фондса юрнуӧдысь, сійӧс вежысьяс да юралысь бухгалтер серти юӧрсӧ йӧзӧдӧны «Ӧтуввез» везйын Мутас фондса официальнӧй сайтын. 

5. Канму учреждениеясса, канму ӧтувъя предприятиеясса юрнуӧдысьяс, найӧс вежысьяс да юралысь бухгалтеръяс быд во отчётнӧй во бӧрын мунысь волӧн рака тӧлысь 1 лунӧдз кадколастӧ сетӧны воддза календарнӧй воысь юӧр лӧсялана канму учреждениеса, канму ӧтувъя предприятиеса кадрӧвӧй службаӧ. 

Канму учреждениеяс, канму ӧтувъя предприятиеяс быд во отчётнӧй во бӧрын мунысь волӧн рака тӧлысь 15 лунӧдз кадколастӧ сетӧны воддза календарнӧй воысь юӧр Коми Республикаса олӧмӧ пӧртысь власьт органлӧн кадрӧвӧй службаӧ, сы кындзи, кор индӧма тайӧ Пӧрадоклӧн 3 пунктын.  

6. Мутас фондса юрнуӧдысь, сійӧс вежысьяс да юралысь бухгалтер быд во отчётнӧй во бӧрын мунысь волӧн рака тӧлысь 1 лунӧдз кадколастӧ сетӧны воддза календарнӧй воысь юӧр Мутас фондлӧн кадрӧвӧй службаӧ.  

7. Юӧрӧ гижӧны канму учреждениелысь, канму ӧтувъя предприятиелысь, Мутас фондлысь тырвыйӧ нимсӧ, уджалан чинсӧ, нимсӧ, вичсӧ, овсӧ,  воддза календарнӧй воысь арталӧм тӧлысся шӧркодь удждон ыдждалунсӧ. 

8. Юӧрсӧ сетӧны канму учреждениеса, канму ӧтувъя предприятиеса, Мутас фондса лӧсялана чинъясын уджалысь йӧз серти отчётнӧй волӧн ӧшым тӧлысь 31 лун кежлӧ.  

9. Йӧзӧдан юӧрӧ оз позь гижны мыччӧдъяс, кутшӧмъяс серти позьӧ тӧдмавны тайӧ Пӧрадоклӧн 1 пунктын индӧм йӧзлысь оланін, пошта инпас, телефон да мукӧд торъя йитчан средство, а сідзжӧ канму гусяторйӧ пырысь тӧдмӧгъяс либӧ йӧзӧдны позьтӧм тӧдмӧгъяс.  

10. Юӧрсӧ лӧсялана кадрӧвӧй служба йӧзӧдӧ быд во рака тӧлысь 31 лунӧдз кадколастӧ 1 вося кадколаст вылӧ (лӧсялана юӧрсӧ локтан отчётнӧй воысь йӧзӧдӧмӧдз) сэк, кор календарнӧй во чӧж морткӧд, код серти вӧлі йӧзӧдӧма юӧрыс, дугдӧма уджалан сёрнитчӧмсӧ, - уджалан сёрнитчӧм дугӧдан лунӧдз. 

